
ᓇᓗᓇᐃᔭᐃᓂᖅ 

ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ (RCY) ᐊᓪᓚᕝᕕᖓᑦ ᖁᕕᐊᓱᒻᒪᕆᑉᐳᖅ ᑐᓂᓯᒋᐊᑦᓴᖅ ᐅᑯᓇᓐᖓᑦ 

ᒥᓂᔅᑕᐅᕕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ (DOE) ᐱᔾᔪᑎᖃᖅᓱᑎ ᐋᖅᑭᒋᐊᖅᑕᐅᓂᖓᓂ 2008 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ. ᑖᓐᓇ ᐊᑖᓃᑦᑐᖅ ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦᑕ 

ᒪᓕᒐᖅᑎᒍᑦ ᑲᒪᒋᒋᐊᓕᖏᑦ ᐃᓱᒪᓕᐅᕈᔾᔨᓗᑎᒃ ᓄᑕᖅᑲᓄᑦ ᒪᒃᑭᑦᑐᓄᓪᓗ ᐊᑦᑐᐊᔪᓄᑦ ᐱᖁᔭᑦᓴᓄᑦ.  

ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᐱᒃᑯᒋᔭᖃᖅᐳᑦ ᒥᓂᔅᑕᐅᕕᖓᑦᑕ ᐃᓕᓐᓂᐊᖅᑐᓕᕆᔨᒃᑯᑦ 

ᐅᖃᖅᓯᒪᔭᖓᓐᓂᒃ ᑐᕌᒐᕐᒥᒃ “ᐊᓯᔾᔨᕆᐊᓖᑦ ᐊᓯᔾᔨᕐᓗᒋᑦ ᓴᖅᑮᒍᑕᐅᓗᓂ ᐱᐅᓂᖅᐹᒥᒃ ᐃᓕᓐᓂᐊᖅᑐᓕᕆᓂᕐᒥᒃ 

ᐃᓕᓐᓂᐊᕐᓂᐅᒍᓐᓇᖅᑐᓂᒃ ᐃᓕᓐᓂᐊᖅᑎᓄᑦ, ᐃᓕᓐᓂᐊᑎᑦᓯᔨᓄᑦ ᐊᒻᒪᓗ ᓄᓇᓕᓕᓐᓄᑦ.”1 ᐊᒻᒪᓗ, ᐊᓪᓚᕝᕕᖓᑦ 

ᐃᓕᑕᖅᓯᓂᖃᕐᒥᒻᒪᑦ ᐊᓯᔾᔨᕐᓂᐅᒋᐊᓖᑦ ᐋᖅᑭᒋᐊᖅᑕᐅᒋᐊᖃᕐᓂᐊᕐᒪᑕ ᐱᖁᔭᑦᓴᒥ. ᑭᓯᐊᓂᓕ, ᕿᒥᕐᕈᑦᓱᒋᑦ ᑲᑎᓯᒪᔪᑦ 

ᓂᕆᐅᒋᔭᐅᔪᑦ: ᐊᑐᐊᒐᕐᓄᑦ ᑐᕌᒐᐅᔪᑦ ᑐᑦᓯᕌᖑᓯᒪᔪᑦ ᐋᖅᑭᒋᐊᕐᓂᐅᖁᔭᐅᔪᓄᑦ 2008 ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᕐᔪᐊᕐᒥ2 ᐅᔾᔨᕆᓯᒪᔭᕗᑦ ᐋᖅᑭᒋᐊᕈᑕᐅᖁᔭᐅᔪᑦ ᐊᓚᒡᒐᐃᑦᑐᒻᒪᕆᓐᓂᒃ ᖄᖐᓐᓈᕆᓯᒪᒻᒪᑕ ᐱᔾᔪᑎᖃᖅᑐᓂᒃ 

ᓄᑕᖅᑲᑦ ᐱᔪᓐᓇᐅᑎᖏᓐᓂᒃ. ᑐᓂᔭᕗᑦ ᑐᕌᒐᖃᖅᑐᑦ ᑖᒃᑯᓇᓐᖓᑦ ᖄᖐᓐᓈᖅᑕᐅᓯᒪᔪᓂᒃ.  

ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᐃᓱᒫᓘᑎᖃᖅᑐᑦ ᑐᑦᓯᕌᖑᓯᒪᔪᓂᒃ ᐋᖅᑭᒋᐊᖁᔭᐅᑦᓱᑎᒃ 

ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒧᑦ ᑕᑯᑦᓴᐅᑎᑦᓯᖏᒻᒪᑕ ᑲᓇᑕᐅᑉ ᓄᓇᕗᓪᓗ ᑐᓂᒪᓂᖃᕐᓂᖏᓐᓂᒃ 

ᓄᓇᕐᔪᐊᕐᒥ ᑲᑎᒪᔨᖏᓐᓄᑦ ᑲᑎᒪᓂᕐᔪᐊᖅ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ (CRC) − ᒪᓕᒐᖅᑎᒍᑦ ᐊᑦᓱᖏᖅᓯᒪᔪᖅ 

ᑎᑎᕋᖅᓯᒪᔪᖅ ᑲᓇᑕᒥ ᐊᑎᓕᐅᖅᑕᐅᓯᒪᑦᓱᓂ 1991−ᒥ. ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ 

ᑐᓂᓯᔪᑦ ᐅᑯᓂᖓ ᐊᑦᓱᕉᑎᖃᕆᐊᒃᑲᓐᓂᖅᓱᑎᒃ ᒥᓂᔅᑕᐅᕕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓚᒍᑦᓯᐅᔾᔨᖁᓪᓗᒋᑦ 

CRC−ᒧᑦ ᖃᐅᔨᒪᓕᑕᐅᓗᓂ ᑐᓐᖓᕕᐅᖁᑦᓱᒍ ᐋᖅᑭᒋᐊᖅᓯᒪᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒧᑦ 

ᐅᔾᔨᖅᑐᕆᐊᒃᑲᓐᓂᕐᓗᑎᓪᓗ ᐱᒃᑯᒋᔭᖃᕐᓂᕐᒥᒃ ᐱᔪᓐᓇᐅᑎᖏᓐᓂᒃ ᓄᑕᖅᑲᑦ ᐃᓚᐅᑎᓐᓂᕐᒧᑦ 

ᐃᓕᓐᓂᐊᕐᓂᐊᖅᑕᖏᓐᓄᑦ. ᑕᐃᒪᐃᓕᖓᑉᐸᑦ ᐃᑲᔪᖅᓯᓂᖃᕋᔭᖅᑐᖅ ᓄᓇᕗᑦ ᑐᓂᒪᓂᖃᕐᓂᖓᓂᒃ ᐊᑐᓕᖅᑎᑦᓯᓂᕐᒧᑦ 

CRC−ᒥᒃ ᐊᒻᒪᓗ ᐱᒻᒪᕆᐅᓗᐊᓐᖑᐊᕐᒥᔪᖅ, ᓴᓐᖏᓂᖅᑖᑎᑦᓯᓂᖅ ᓄᑕᖅᑲᓂᒃ ᒪᒃᑯᑦᑐᓂᓪᓗ ᓄᓇᕗᒻᒥ, ᐃᒻᒥᒃᑯᑦ 

ᐊᑕᐅᓯᒃᑯᓪᓗ.   

ᐃᓗᓕᖏᑦ 

ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᑎᓕᔭᐅᔾᔪᑎᖏᑦ 

ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐃᒥᒃᑰᖓᔪᖅ ᐃᖅᑲᓇᐃᔭᖅᑎᐅᓪᓗᓂ ᖃᐅᔨᓴᑦᓯᐊᓲᖅ ᒐᕙᒪᒃᑯᖏᑦ ᓄᓇᕗᑦ 

ᐃᑲᔪᖅᓯᓂᖃᕋᓗᐊᕐᒪᖔᑕ ᓴᐳᔾᔨᓗᓪᓗ ᐱᔪᓐᓇᐅᑎᖏᓐᓂᒃ ᐱᔪᒪᔭᕆᔭᖏᓐᓂᓪᓗ ᒪᒃᑯᓂᖅᓴᐃᑦ ᓄᓇᕗᒻᒥᐅᑦ.  

 

ᑭᒡᒐᖅᑐᐃᔩᑦ ᑲᒪᒋᔭᖏᑦ ᓴᓐᖏᓂᖏᓪᓗ ᓇᓗᓇᔭᐃᖅᑕᐅᓯᒪᔪᑦ ᑭᒡᒐᖅᑐᐃᔩ ᓄᑲᖅᑲᓂᒃ ᒪᒃᑯᑦᑐᓂᓪᓗ (RCY) 

ᒪᓕᒐᕐᔪᐊᖓᓐᓂᒃ.  

                                    
1 ᒥᓂᔅᑕᐅᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ. ᐱᔭᐅᔪᑦ ᐅᕙᓐᖓᑦ http://www.gov.nu.ca/information/public-consultation-amendments-

education-act 
2 ᒥᓂᔅᑕᐅᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ. ᓂᕆᐅᒋᔭᐅᔪᖅ: ᐊᑐᐊᒐᕐᒧᑦ ᑐᕌᒐᐃᑦ ᐊᓯᔾᔨᖁᔭᐅᓯᒪᔪᑦ 2008 ᐃᓕᓐᓂᐊᖅᑐᓕᕆᕐᓂᒧᑦ ᒪᓕᒐᕐᔪᐊᕐᒧᑦ 

2016, ᐃᖃᓗᐃᑦ 

http://www.gov.nu.ca/information/public-consultation-amendments-education-act
http://www.gov.nu.ca/information/public-consultation-amendments-education-act


3 

 

ᐅᑯᐊ ᑲᒪᒋᒋᐊᓕᖏᑦᑕ ᐃᓚᖏᑦ: 

 ᓴᐳᔾᔨᓂᖅ ᐱᔪᓐᓇᐅᑎᖏᓐᓂᒃ ᐱᔪᒪᔭᕆᔭᖏᓐᓂᓪᓗ ᓄᓇᕗᒻᒥᐅᑦ ᒪᒃᑯᑦᑐᑦ − ᐃᒻᒥᒃᑰᖓᓗᑎᒃ ᐊᑕᐅᑦᓯᒃᑯᓪᓗ 

 ᖃᐅᔨᓴᑦᓯᐊᕐᓂᖅ ᒐᕙᒪᒃᑯᓐᓂ ᒥᓂᔅᑕᐅᕕᐅᔪᑦ ᑐᓵᒐᓗᐊᕐᒪᖔᑕ ᐃᓱᒪᑦᓴᖅᓯᐅᕈᑎᖃᕐᓗᑎᓪᓗ ᒪᒃᑯᑦᑐᑦ 

ᓄᓇᕗᒻᒥᐅᑦ ᑕᑯᓐᓈᕐᓂᖏᓐᓂᒃ ᐃᓱᒫᓘᑕᐅᔪᓂᒃ ᐊᑦᑐᐃᓯᒪᔪᓂᒃ ᐃᒻᒥᓐᓂᒃ 

 ᖃᐅᔨᓴᑦᓯᐊᕐᓂᖅ ᒪᒃᑯᑦᑐᑦ ᐊᑐᐃᓐᓇᖃᕈᓐᓇᕋᓗᐊᕐᒪᖔᑕ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓂᒃ 

 ᐃᓱᒪᓕᐅᕈᔾᔨᖃᑦᑕᕐᓂᖅ ᒐᕙᒪᒃᑯᓐᓂ ᒥᓂᔅᑕᐅᕕᐅᔪᕗᓄᑦ ᓄᑕᖅᑲᓅᖓᔪᓄᑦ ᒪᒃᑯᑦᑐᓂᓪᓗ ᐱᖁᔭᑦᓴᓄᑦ, 

ᐊᑐᐊᒐᕐᓄᑦ, ᐊᐅᓚᓂᐅᔪᓄᑦ ᐱᔨᑦᓯᕋᐅᑎᓄᓪᓗ  

ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᖃᐅᔨᒪᓕᑕᖃᖅᑐᖅ ᓄᓇᕐᔪᐊᕐᒥ ᑲᑎᒪᔩᑦ ᑲᑎᒪᕐᔪᐊᖓᓐᓂᒃ 

ᐱᔪᓐᓇᐅᑎᖏᓐᓄᑦ ᓄᑕᖅᑲᑦ (CRC)3, ᐃᓄᐃᑦ ᐃᓅᓯᕐᒨᖓᔪᑦ ᐊᑐᖅᑐᖁᑎᖏᑦ (ISV), ᓂᐱᖓ ᓄᑕᕋᐅᑉ ᐊᒻᒪᓗ 

ᑲᓇᑕᒥ ᓂᐱᒋᔭᐅᔪᓄᑦ ᑎᑭᐅᒪᔭᕆᐊᓖᑦ ᐋᖅᑭᑦᑕᐅᓯᒪᔪᑦ ᑲᓇᑕᒥ ᑲᑎᒪᔨᖏᓐᓄᑦ ᓄᑕᖅᑲᑦ ᒪᒃᑯᑦᑐᓪᓗ ᓂᐱᒋᔭᐅᔪᑦ.  

ᓄᓇᕐᔪᐊᕐᒥ ᑲᑎᒪᔩᑦ ᑲᑎᒪᓂᕐᔪᐊᖓᑦ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ (CRC) 

ᐱᒻᒪᕆᐅᓗᐊᓐᖑᐊᕐᒥᔪᖅ ᑕᕝᕙᓂ ᑐᓂᔭᐅᔪᓂ ᐃᓱᒪᑦᓴᖅᓯᐅᕈᑕᐅᓂᖏᑦ ᓄᓇᕐᒧᐊᒥ ᑲᑎᒪᓂᕐᔪᐊᖅ ᐱᔪᓐᓴᐅᑎᖏᓐᓄᑦ 

ᓄᑕᖅᑲᑦ (CRC). ᑲᑎᒪᓂᕐᔪᐊᕐᒥᒃ ᒪᓕᒐᖅᑎᒍᑦ ᐊᑦᓱᖏᖅᓯᒪᔪᖅ ᐊᖏᖃᑎᒌᒍᑎ ᓇᓗᓇᐃᔭᐃᑦᓱᓂ 

ᖃᓄᐃᓂᖓᓂᖏᓐᓂᒃ ᐃᓄᓐᓅᖓᔪᑦ, ᒐᕙᒪᓄᑦ, ᖃᑭᒪᓇᓱᐊᕐᓂᕐᒧᑦ, ᐃᓅᓯᕐᒧᑦ, ᐱᖅᑯᓯᕐᒧᓪᓗ ᐱᔪᓐᓇᐅᑎᖏᓐᓂᒃ 

ᓄᑕᕋᐅᑉ. CRC ᓇᓗᓇᐃᔭᐃᔪᖅ ᓄᑕᖅᑲᓂᒃ ᐃᓛᒃᑰᖅᑐᒥ 1−ᒥ “ᐃᓄᓕᒫᑦ ᐊᕐᕌᒍᓖᑦ ᐊᑖᓂ 18 ᐋᒡᒐᐅᒐᓗᐊᖅ, 

ᐊᑖᓂ ᒪᓕᒐᐅᑉ ᐊᑑᑎᔫᑉ ᐊᑐᓂᑦ ᓄᑕᖅᑕᓄᑦ, ᐊᒥᓲᓂᖅᓴᐃᑦ ᐱᔭᐅᓲᑦ ᕿᓚᒥᐅᓂᖅᓴᖅ.”    
 

ᑲᓇᑕ ᐊᑎᓕᐅᕆᒻᒧᑦ CRC-ᒥᒃ 1991−ᒥ4, ᑐᓂᒪᓂᖃᔪᔪᖅ ᐊᑐᐃᓐᓇᐅᑎᑦᓯᕐᓂᒥᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ 

ᑭᓐᖒᒪᒋᔭᓕᒫᖏᓐᓂᒃ ᐃᓅᓇᓱᐊᕐᓂᕐᒨᖓᔪᓂᒃ ᐱᕙᓪᓕᐊᓗᑎᓪᓗ ᐱᕕᓕᒫᖏᑦᑎᒍᑦ.  

ᓄᑕᖅᑲᑦ ᐱᔪᓐᓇᐅᑎᓖᒃ ᐃᓐᓇᐃᑦ ᐱᔪᓐᓇᐅᑎᖏᑦᑕ ᐊᔾᔨᖏᓐᓂᒃ. ᑭᓯᐊᓂᓕ ᓄᑕᖅᑲᑦ ᒪᒃᑯᑦᑐᓪᓗ  

 

 

 

 

 

 

 

ᒪᓐᓂᑦᓯᐅᑎᓯᒪᓴᕋᐃᓐᓂᖅᓴᐅᒻᒪᑕ ᐃᓐᓇᕐᓂᒃ ᐃᓚᖓᓂ ᐃᑲᔪᖅᓯᔭᐅᒋᐊᖃᓲᑦ ᓴᐳᑎᔭᐅᓗᑎᓪᓗ. CRC  

ᐊᑐᐃᓐᓇᐅᑎᑦᓯᔪᖅ ᐃᑲᔪᖅᓯᓂᕐᒥᒃ ᓴᐳᔾᔨᓂᕐᒥᓪᓗ ᓇᓗᓇᐃᖅᓯᑦᓱᓂᓗ ᖃᓄᐃᓕᖓᖏᓐᓂᒃ ᓄᑕᖅᑲᑦ ᐱᔪᓐᓇᐅᑎᓂᒃ 

ᑎᒍᒥᐊᖅᓱᑎᒃ.  

                                    
3  ᓄᓇᕐᔪᐊᕐᒥ ᑲᑎᒪᔩᑦ ᑲᑎᒪᓂᕐᔪᐊᖓᑦ.(1989) 
4 ᑲᓇᑕ ᓇᓗᓇᐃᖅᓯᔪᔪᖅ ᑲᑎᒪᓂᕐᔪᐊᕐᒥ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ ᑏᓴᕝᕙ 13, 1991.  ᔮᓐᓄᐊᕆ 12, 1992 CRC ᐊᑐᓕᔪᔪᖅ ᑲᓇᑕᒥ.   

http://www.parl.gc.ca/Content/SEN/Committee/381/huma/rep/rep19nov05part1-e.htm 

CRC ᐃᓗᓕᖃᖅᑐᖅ 54−ᓂᒃ ᐃᓛᒃᑰᖅᑐᓂᒃ ᓇᓗᓇᐃᔭᐃᑦᓱᑎᒃ ᐱᔪᓐᓇᐅᑎᖏᓐᓂᒃ ᓄᑕᖅᑲᑦ ᐊᒻᒪᓗ ᑲᒪᒋᔭᖏᓐᓂᒃ 

ᑎᒍᒥᐊᖅᑕᖏᓐᓂᓪᓗ ᒐᕙᒪᐃᑦ ᐃᓚᒌᓪᓗ ᐃᑲᔪᖅᓯᒍᑎᖏᓐᓂᒃ ᓄᑕᖅᑲᑦ ᐱᔪᓐᓇᕐᓂᖏᓐᓂᒃ. ᐱᒻᒪᕆᐅᕗᖅ 

ᐅᔾᔨᕈᓱᓐᓂᖅ ᐱᔪᓐᓇᐅᑎᖏᓐᓂᒃ ᓄᑕᖅᑲᑦ ᓇᓗᓇᐃᔭᖅᑕᐅᓯᒪᔪᓂᒃ CRC−ᒥ ᐃᒻᒥᒃᑯᐊᖅᑎᖅᑕᐅᓯᒪᒍᓐᓇᖏᑦᑐᑦ 

ᐊᑕᐅᓯᕐᓗ ᐱᔪᓐᓇᐅᑎ ᐱᒻᒪᕆᐅᓂᖅᓴᐅᒻᒥᓇᓂ ᐱᔪᓐᓇᐅᑎᖃᑎᒥᓂᒃ. ᑕᒪᓐᓇ ᐅᖃᕋᓗᐊᖅᓱᒍ, ᐱᕕᑭᓐᓂᖅ 

ᐱᔾᔪᑎᒋᓪᓗᒍ, ᑐᓂᓯᒪᔪᑦ ᐅᖃᐅᓯᖃᖅᑐᑦ ᓇᓗᓇᐃᔭᖅᓯᒪᑦᓱᒋᑦ ᐃᓛᒃᑰᖅᑐᑦ ᐊᑦᑐᐊᓂᖃᕐᓂᖅᐹᑦ ᐊᓚᒡᒐᐃᑦᑐᓂᒃ 

ᖄᖐᓐᓈᖅᑕᐅᓯᒪᔪᓂᒃ ᐊᓯᔾᔨᕐᓂᐅᖁᔭᐅᔪᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒥ. ᑭᓯᐊᓂᓕ, ᓴᓐᖏᔪᒻᒪᕆᒻᒥᒃ 

ᑎᓕᐅᕆᒋᐊᒃᑲᓐᓂᖅᐳᒍᑦ ᒥᓂᔅᑕᐅᕕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᑑᑎᑎᑦᓯᖁᓪᓗᒋᑦ ᐱᔪᓐᓇᐅᑎᓂᒃ 

ᑐᓐᖓᕕᖃᖅᓱᑎᒃ ᐱᖁᔭᕐᓄᑦ ᐋᖅᑭᒋᐊᖅᑕᐅᔪᓕᒫᓄᑦ, ᐅᔾᔨᖅᑐᓗᐊᓐᖑᐊᕐᓗᒋᒃ ᐃᓛᒃᑰᖅᑑᒃ 28-29. ᑖᒃᑯᐊ 

ᐃᓛᒃᑰᖅᑑᒃ ᑐᕌᒐᖃᖅᑑᒃ ᐱᔪᓐᓇᐅᑎᓂᒃ ᐃᓕᓐᓂᐊᕐᓂᕐᒨᖔᔪᓂᒃ ᐊᒻᒪᓗ ᐱᔾᔪᑕᐅᔪᓂᒃ ᐃᓕᓐᓂᐊᕐᓂᕐᒧᑦ.  

 

ᖄᖐᓐᓈᖅᑕᐅᓯᒪᔪᑦ ᐊᓯᔾᔨᖅᑐᖁᔭᐅᔪᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒥ  

ᖄᖐᓐᓈᖅᑕᖅ 1: ᓄᓇᕗᑦ ᑐᓂᒪᓂᖓ ᑕᑯᓐᓈᕐᓂᕐᒧᑦ ᓄᑕᖅᑲᓂᒃ ᐱᔪᓐᓇᐅᑎᓂᒃ ᑎᒍᒥᐊᖅᑎᐅᒋᐊᖏᑦ  

ᐱᔾᔪᑕᐅᓪᓗᓂ ᐊᑎᓕᐅᖅᑕᐅᓯᒪᓂᖓ CRC, ᒐᕙᒪᑐᖃᒃᑯᑦ, ᐊᕕᑦᑐᖅᓯᒪᔪᕐᔪᐊᑦ ᐊᕕᑦᑐᖅᓯᒪᔪᓪᓗ ᒐᕙᒪᖏᑦ 

ᐊᑎᓕᐅᖅᑕᐅᑎᓪᓗᒍ CRC, ᒐᕙᒪᑐᖃᒃᑯᑦ, ᐊᕕᑦᑐᖅᓯᒪᔪᕐᔪᐊᑦ, ᐊᕕᑦᑐᖅᓯᒪᔪᓂᓗ ᒐᕙᒪᐃᑦ ᑐᓂᒪᓂᖃᕐᒪᑕ 

ᐃᓱᒪᖃᖃᓯᐅᑎᒋᐊᖃᕐᓂᕐᒥᒃ ᑲᓇᑕᒥ ᓄᑕᖅᑲᓂᒃ ᐱᔪᓐᓇᐅᑎᓂᒃ ᑎᒍᒥᐊᖅᑎᐅᒋᐊᖏᑦ. ᑕᒪᓐᓇ ᑐᑭᓕᒃ ᐊᑐᓂᑦ 

ᓄᑕᖅᑲᑦ ᓄᓇᕗᒻᒥ ᐱᔪᓐᓇᐅᑎᓖᑦ ᓇᓗᓇᐃᔭᖅᑕᐅᓯᒪᔪᓂᒃ CRC−ᒥ ᒐᕙᒪᒃᑯᖏᓪᓗ ᓄᓇᕗᑦ 

ᐊᐅᓚᔾᔭᒋᐊᕈᑕᐅᒋᐊᓕᓕᒫᓂᒃ ᐊᐅᓚᔾᔭᐃᒋᐊᓖᑦ ᑖᒃᑯᓄᖓ ᐱᔪᓐᓇᐅᑎᓄᑦ.  

ᐃᓛᒃᑰᖅᑐᖅ 4 CRC−ᒥ ᓇᓗᓇᐃᔭᐃᔪᖅ ᖃᓄᖅ ᒐᕙᒪᒃᑯᑦ ᐊᑐᓕᖅᑎᑦᓯᒋᐊᖃᕐᒪᖔᑕ ᓄᑕᖅᑲᑦ ᐱᔪᓐᓇᐅᑎᖏᓐᓂᒃ. 

ᐅᖃᖅᑐᑦ “ᐊᕕᑦᑐᖅᓯᒪᔪᓂ ᒐᕙᒪᐃᑦ ᐊᑑᑎᓂᐊᖅᑐᑦ ᓈᒻᒪᓈᖅᓯᒪᔪᓂᒃ ᐱᖁᔭᕐᓂᒃ, ᐊᐅᓚᑦᓯᔾᔪᑎᓂᒃ, ᐊᓯᖏᓐᓂᓪᓗ 

ᐊᐅᓚᔾᔭᒋᐊᕈᑕᐅᔪᓂᒃ ᐊᑐᓕᖅᑎᑕᐅᓂᖏᓐᓄᑦ ᐱᔪᓐᓴᐅᑏᑦ ᐃᓕᑕᕆᔭᐅᓯᒪᔪᑦ ᒫᓐᓇ ᑲᑎᒪᓂᕐᔪᐊᕐᒥ.” 

ᐊᑐᓕᖅᑎᑕᐅᓂᖓ CRC ᖃᐅᔨᓴᖅᑕᐅᔪᖅ ᓄᓇᕐᔪᐊᕐᒥ ᑲᑎᒪᔩᑦ ᑲᑎᒪᔨᕋᓛᖏᓐᓄᑦ ᐱᔪᓐᓇᐅᑎᖏᓐᓅᖓᔪᓄᑦ 

ᓄᑕᖅᑕᑦ. ᑲᑎᒪᔨᕋᓛᑦ ᓇᓗᓇᐃᖅᓯᓯᒪᔪᑦ ᐊᑑᑎᓕᒻᒥᒃ ᐊᑐᓕᑦᑎᑦᓯᖁᔨᓪᓗᑎᒃ ᒐᕙᒪᐅᔪᓂ ᐱᔭᕆᐊᖃᖅᑎᑦᓯᒻᒪᑦ 

ᐊᐅᓚᔾᔭᑦᑕᐅᓂᖏᓐᓂᒃ ᒪᓕᒐᐃᑦ ᐃᓱᒪᒪᖃᓯᐅᑎᔪᑦ ᑐᓂᒪᓂᐅᔪᓂᒃ ᐊᑖᓂ CRC ᒐᕙᒪᐅᔪᓄᑦ ᑎᒍᒥᐊᖅᑐᓄᑦ 

ᐃᓱᒫᓘᑕᐅᔪᒥᒃ, ᓲᕐᓗ ᐃᓕᓐᓂᐊᖅᑐᓕᕆᓂᖅ ᐋᓐᓂᐊᖅᑐᓕᕆᓂᕐᓘᓐᓃᑦ. ᑲᓇᑕᒥ ᑐᓂᒪᓂᐅᔪᖅ ᑎᒍᒥᐊᖅᑕᖅ 

ᐊᕕᑦᑐᖅᓯᒪᔪᕐᔪᐊᓂ ᐊᕕᑦᑐᖅᓯᒪᔪᓂᓗ, ᐊᒻᒪᓗ ᒐᕙᒪᑐᖃᒃᑯᓐᓂ 5.  

 

 

ᑭᓯᐊᓂ ᓄᓇᕗᑦ 2008 ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖓ, ᐃᓗᓕᖃᓐᖏᑦᑐᖅ ᐅᖃᐅᓯᖃᖅᑐᓂᒃ CRC−ᒥᒃ 

ᑐᑭᓯᓇᖅᑐᒥᓪᓗ ᓇᓗᓇᐃᖅᓯᓂᖅᑕᖃᕋᓂ ᒫᓐᓇ ᒪᓕᒐᕐᔪᐊᖅ ᐃᓕᑕᖅᓯᓯᒪᒋᐊᖓ ᓄᑕᖅᑲᓂᒃ ᐱᔪᓐᓇᐅᑎᓂᒃ 

ᑎᒍᒥᐊᖅᑎᐅᒋᐊᖏᑦ. ᑕᒪᓐᓇᐅᑎᓪᓗᒍ, ᐅᖃᐅᓯᓖᑦ CRC−ᒥᒃ ᐃᓚᒍᑦᓯᐅᔾᔭᐅᓯᒪᔪᖅ ᐊᓯᖏᓐᓂ ᓄᓇᕗᒻᒥ ᒪᓕᒐᕐᓂ 

                                    
5 UNICEF. ᐊᑐᓕᖅᑎᑦᓯᓂᕐᒧᑦ ᒪᓕᒐᐃᑦ ᑲᑎᒪᓂᕐᔪᐊᕐᔪᐊᕐᒧᑦ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ 2007, ᒪᑉᐱᒐᖅ. 54 

ᓲᕐᓗ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᓯᕋᐅᑎᓄᑦ ᒪᓕᒐᕐᔪᐊᖅ  (CFSA), ᐊᒻᒪᓗ ᑭᒡᒐᖅᑐᐃᓂᕐᒧᑦ ᓄᑕᖅᑲᓂᒃ 

ᒪᒃᑯᑦᑐᓂᓪᓗ (RCY) ᒪᓕᒐᕐᔪᐊᖅ. CFSA−ᒥ ᑎᑎᕋᖅᓯᒪᔪᑦ ᑐᓐᖓᕕᐅᔪᑦ ᐊᐅᓚᑦᓯᒍᑕᐅᓂᐊᖅᑐᑦ ᑐᑭᓕᐅᕆᒍᑏᓪᓗ, 

ᐱᖃᓯᐅᑎᑦᓱᓂ ᑐᓐᖓᕕᐅᔪᖅ ᒪᓕᑦᓯᐊᕆᐊᖃᕆᐊᖓ CRC−ᒥᒃ. RCY ᒪᓕᒐᕐᔪᐊᖓ  ᐅᖃᖅᓯᒪᔪᖅ ᓄᓇᕗᑦ 

ᓄᖅᑲᖓᑎᑦᓯᔾᔮᓐᖏᒋᐊᖓ CRC−ᒥᒃ ᐃᓗᐊᓃᓐᓂᐊᕆᐊᖓᓗ ᓄᓇᕗᑦ:  

 “ᓇᓗᓇᐃᖅᓯᓂᖅ ᓄᓇᕗᑦ ᑐᓂᒪᓂᖃᕐᓂᖓᓂᒃ ᐊᑐᓕᖅᑎᑕᐅᓂᖏᓐᓄᑦ ᓄᓇᕐᔪᐊᕐᒥ ᑲᑎᒪᔩᑦ ᑲᑎᒪᓂᕐᔪᐊᖅ 

ᐱᔪᓐᓇᐅᑎᖏᓐᓄᑦ ᓄᑕᖅᑲᑦ, ᐊᑐᓕᖅᑕᐅᓯᒪᔪᖅ ᑲᑎᒪᔪᓄᑦ ᓄᓇᕐᔪᐊᒥ ᑲᑎᒪᔨᓂ ᓅᕙᐃᕝᕙ 20, 1989 

ᐊᑎᓕᐅᖅᑕᐅᑦᓱᓂᓗ ᑲᓇᑕᒥ ᑏᓴᕝᕙ 13, 1991....”  

ᐊᒻᒪᓗ, ᒪᒃᑯᑦᑐᑦ ᐱᕋᔭᕐᓂᕐᒧᑦ ᒪᓕᒐᓕᕆᔨᒃᑯᑦ ᒪᓕᒐᕐᔪᐊᖓᑦ, ᒐᕙᒪᑐᖃᒃᑯᓐᓄᑦ ᒪᓕᒐᖅ ᐊᑦᑐᐃᓂᖃᖅᑐᖅ 

ᐊᕐᕌᒍᓕᓐᓂᒃ 12-18, ᓇᓗᓇᐃᖅᓯᑦᓱᑎᒃ ᑲᓇᑕ ᐃᓚᒋᔭᐅᒋᐊᖓ CRC−ᒧᑦ ᓄᑕᖅᑲᑦ ᓇᓗᓇᐃᖅᑕᐅᓯᒪᔪᓂᒃ 

ᐱᔪᓐᓇᐅᑎᖃᕆᐊᖏᑦ.  

ᒫᓐᓇ ᐱᓕᕆᐊᖑᔪᖅ ᒥᓂᔅᑕᐅᕕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒋᐊᕆᓂᖅ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᕐᔪᐊᕐᒥᒃ ᐊᑐᐃᓐᓇᐅᑎᑦᓯᒻᒪᑦ ᒐᕙᒪᒃᑯᖏᓐᓄᑦ ᓄᓇᕗᑦ ᐱᕕᑦᓴᖃᕐᓂᑦᓯᐊᕌᓗᒻᒥᒃ ᑕᑯᑦᓴᐅᑎᑦᓯᓂᕐᒧᑦ ᓄᑕᖅᑲᑦ 

ᐱᔪᓐᓇᐅᑎᖏᓐᓂᒃ ᐃᓕᓐᓂᐊᖅᑐᓕᕆᓂᕐᒥ. ᒪᒥᐊᓇᖅᑑᒐᓗᐊᕐᓕ, ᑐᑦᓯᕌᖑᓯᒪᔪᑦ ᐋᖅᑭᒋᐊᖁᔭᐅᓪᓗᑎᒃ ᒫᓐᓇ 

ᐊᑑᑎᓐᖏᒻᒪᑕ ᑕᒪᑦᓱᒥᖓ. ᑭᓯᐊᓂᓕ, ᐃᓕᓐᓂᐊᖅᑐᓕᕆᓂᕐᒧᑦ  ᒪᓕᒐᕐᔪᐊᖅ ᐊᑦᑕᓇᖅᑐᒦᑎᑦᓯᔪᖅ ᐊᒥᐊᒃᑯᓂᒃ 

ᓄᑕᖅᑲᓂᒃ ᑐᓐᖓᕕᖃᖅᓱᑎᒃ ᒪᓕᒐᕐᓂᒃ ᐃᓕᑕᖅᓯᓂᖃᓐᖏᑦᓱᑎᒃ ᐱᔪᓐᓴᐅᑎᖃᕆᐊᖏᑦ ᐃᓄᓕᒫᑦ 

ᐃᑲᔪᕈᒫᕐᓂᐊᖅᓯᒪᔭᖏᑦ. ᐊᒻᒪᓗ, ᑲᔪᓯᔪᒥᒃ ᖄᖐᓐᓈᕆᓂᖅ ᐊᑲᐅᓈᖅᓯᒪᖏᒻᒪᑦ ᓄᓇᕗᒻᒥ ᐅᖃᖅᓯᒪᔪᒧᑦ 

ᑐᓂᒪᓂᐅᔪᒧᑦ, ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑦ RCY ᒪᓕᒐᕐᔪᐊᖓᓂ, ᐊᑐᓕᖅᑎᑕᐅᓗᓂ CRC.  

ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᐃᓱᒪᓕᐅᕆᕗᑦ ᐃᓚᒍᑦᓯᐅᔾᔨᓂᖅ ᑐᓂᒪᓂᕐᒥᒃ CRC-ᒧᑦ 

ᖃᐅᔨᒪᓕᐅᑕᐅᓗᓂ ᑐᓐᖓᕕᐅᓗᓂ ᐊᐅᓚᑕᐅᓂᖏᓐᓄᑦ ᑐᑭᓕᐊᖅᑕᐅᓂᖏᓐᓄᓪᓗ ᐋᖅᑭᒋᐊᖅᓯᒪᔪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ. ᐱᖃᓯᐅᔾᔨᓂᖅ ᑐᓂᒪᓂᕐᒥᒃ ᑐᑦᓯᕌᖑᔪᓂ ᐋᖅᑭᒋᐊᕆᓂᕐᒧᑦ 

ᑕᑐᑯᑦᓴᐅᑎᑦᓯᒐᔭᖅᑐᑦ ᖁᑦᓯᑦᑐᒥᒃ ᐊᑑᑎᖃᖅᑎᑦᓯᓂᖓᓐᓂᒃ ᒥᓂᔅᑕᐅᕕᖓᑦᑕ ᐃᓕᓐᓂᐊᖅᑐᓕᕆᔨᒃᑯᑦ 

ᐱᔪᓐᓇᐅᑎᓅᖓᔪᓂᒃ ᑎᒍᒥᐊᖅᑕᐅᔪᓂᒃ ᒪᒃᑯᑦᑐᓄᑦ ᓄᓇᕗᒻᒥᐅᓄᑦ ᑕᐃᒪᐃᓕᖓᑉᐸᓪᓗ ᑲᔪᓯᑎᑦᓯᓂᐅᓗᓂ ᓄᓇᕗᑦ 

ᑐᓂᒪᓂᖃᕐᓂᖓᓄᑦ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐊᑐᓕᖅᑎᑕᐅᓂᖓᓄᓪᓗ CRC.  

ᑳᖐᓐᓈᖅᑕᐅᔪᖅ 2: ᓄᑕᖅᑲᑦ ᐃᓚᐅᑎᓐᓂᕐᒧᑦ ᐱᔪᓐᓇᐅᑎᖏᑦ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ  

ᐃᓚᐅᑎᑦᓯᓂᖅ ᓄᑕᖅᑲᓂᒃ ᒪᒃᑯᑦᑐᓂᓪᓗ ᖃᓄᖅᑑᕐᓂᕐᒧᑦ ᐊᐅᓚᓂᐅᔪᓄᑦ ᐊᑦᑐᐃᓂᖃᖅᑐᓄᑦ ᐃᓅᓯᖏᓐᓂᒃ 

ᐱᒻᒪᕆᐅᓪᓗᓂ ᐱᔪᓐᓇᐅᑎᐅᕗᖅ ᐊᑖᓂ ᐃᓛᒃᑰᑦᑐᖅ 12 CRC−ᒥ. ᐅᖃᖅᓯᒪᔾᔮᕆᑦᑐᖅ, ᐃᓐᓇᐃᑦ 

ᖃᓄᖅᑑᕈᑎᖃᓕᖅᐸᑕ ᐊᑦᑐᐃᓂᖃᖅᑐᓂᒃ ᓄᑕᖅᑲᓂᒃ, ᓄᑕᖅᑲᑦ ᐱᔪᓐᓇᐅᑎᖃᖅᑐᑦ ᓂᓪᓕᕈᓐᓇᕐᓂᕐᒥᒃ ᖃᓄᖅ  

ᐃᓱᒪᒋᔭᖃᒪᕐᖔᕐᒥᒃ ᐃᓱᒪᒋᔭᖏᓪᓗ ᐃᓱᒪᒋᔭᐅᖃᓯᐅᑎᒋᐊᖃᖅᓱᑎᒃ. ᑐᑭᒋᓐᖏᑕᖓ ᐃᓱᒪᒋᔭᐅᔪᑦ 

ᐃᓚᒍᑦᓯᐅᔾᔭᐅᑦᓴᐅᑎᒋᒋᐊᖃᕆᐊᖏᑦ. 6  

ᐃᓗᐊᓂ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᐅᑉ ᐊᐅᓚᓂᖓᑦᑕ, ᓄᑕᖅᑲᑦ ᒪᒃᑯᑦᑐᓪᓗ ᐊᑎᖃᑐᐃᓐᓇᕆᐊᖃᓐᖏᑦᑐᖅ 

ᐱᔨᑦᓯᕋᐅᑎᓂᒃ ᐃᑲᔪᖅᓯᒍᑎᓂᓗ, ᑭᓯᐊᓂ ᐃᓚᐅᑎᓐᓂᖃᕆᐊᓖᑦ. ᑕᑯᓐᓈᖅᑕᖏᑦ 

                                    
6 UNICEF. ᑐᑭᓯᒋᐊᕈᑏᑦ: ᐱᔪᓐᓇᐅᑎ ᐃᓚᐅᑎᒍᓐᓇᕐᓂᕐᒧᑦ. ᐱᓯᒪᔪᑦ ᐅᕙᓐᖓᑦ www.unicef.org/crc/files/Right-to-Participation.pdf 

file:///C:/Users/Sherry/AppData/Local/Microsoft/Windows/INetCache/IE/LOH6XHAU/www.unicef.org/crc/files/Right-to-Participation.pdf

ᓴᓐᖏᓕᖅᐹᓪᓕᑎᑦᓯᒍᓐᓇᓪᓚᕆᑦᑐᑦ ᖃᓄᖅᑑᕐᓂᕐᒧᑦ ᐊᐅᓚᓂᐅᔪᓂᒃ ᓇᒻᒥᓂᕐᓗ ᐊᓯᔾᔩᓂᕐᒧᑦ 

ᑭᒡᒐᖅᑐᐃᔨᐅᒍᓐᓇᖅᓱᑎᒃ. ᑭᓯᐊᓂᓕ, ᑲᔪᓯᓂᖃᑦᓯᐊᕐᓂᐊᕈᓂ, ᐃᓚᐅᑎᓐᓂᖃᕆᐊᓖᑦ ᐊᑑᑎᓕᒻᒥᒃ, 

ᑎᑎᕋᖅᑕᐅᓯᒪᑐᐃᓐᓇᓐᖏᑦᑐᒥᒃ. ᑕᒪᓐᓇ ᐃᓱᒪᒋᑦᓱᒍ ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᐱᖓᓱᓂᒃ 

ᐃᓱᒪᓕᐅᕆᔪᖅ ᐱᕚᓪᓕᕈᑎᑦᓴᓂᒃ ᒪᒃᑯᑦᑐᑦ ᐃᓚᐅᑎᓐᓂᑦᓴᖏᓐᓄᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᓂᕐᒧᑦ.  

2a. ᓄᑕᖅᑲᑦ ᐱᔪᓐᓇᐅᑎᖓᑦ ᐃᓚᐅᑎᓐᓂᕐᒧᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᑐᐊᒐᐃᑦ, ᐊᐅᓚᓂᐅᔪᑦ ᐱᖁᔭᑦᓴᕐᓗ.  

ᑏᓴᕝᕙ 2015-ᑎᓪᓗᒍ ᑭᐅᔾᔪᑕᐅᔪᖅ ᑲᑎᒪᔨᕋᓛᓄᑦ ᕿᒥᕐᕈᓂᕐᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒥ, 

ᐃᓱᒪᓕᐅᕈᑕᐅᔪᖅ ᓯᕗᓂᑦᑎᓐᓂ ᕿᒥᕐᕈᓂᐅᔪᑦ ᑐᑭᓯᓂᐊᕐᓂᖁᐅᔪᓪᓗ ᖃᐅᔨᓴᕈᔭᐅᑦᓱᑎᒃ ᓇᓗᓇᐃᔭᖅᓯᒪᔪᓂᒃ 

ᑐᓴᕋᑦᓴᓂᒃ ᓄᓇᕗᒻᒥ ᐃᓕᓐᓂᐊᖅᑐᓂᒃ, ᖃᓄᐃᒋᐊᕈᑎᖃᕐᓗᑎᓪᓗ ᑕᑯᓐᓈᖅᑕᖏᓐᓂᒃ ᖃᓄᖅ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᖅ ᐃᑲᔪᖅᓯᓯᒪᒻᒪᖔᖅ ᑲᔪᓯᓯᒪᖏᒻᒪᖔᕐᓗ ᑎᑭᐅᑎᒐᓱᐊᖅᑎᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑐᕌᒐᕐᒥᓂᒃ. 7  

ᑖᓐᓇ ᐃᓱᒪᓕᐅᕈᑕᐅᔪᖅ ᑲᑎᒪᔨᕋᓛᓂᒃ ᐆᒻᒪᐃᔪᖅ ᐃᓛᒃᑰᖅᑐᒥᒃ 12 CRC−ᒥ. ᐊᑖᓂ ᑖᑦᓱᒪ ᐃᓛᒃᑰᖅᑑᑉ, ᒐᕙᒪᒃᑯᑦ 

ᑐᓂᒪᓂᖃᖅᑐᑦ ᐃᑲᔪᖅᓯᓂᕐᒧᑦ ᐱᔪᓐᓇᐅᑎᖓᓐᓂᒃ ᓄᑕᖅᑲᑦ ᐃᓱᒪᖃᕈᓐᓇᖅᐸᑕ ᐅᖃᐅᓯᖃᕐᓂᕐᒥᒃ ᐃᓱᒪᒋᔭᒻᒥᓂᒃ 

ᐊᑦᑐᖅᑕᐅᓂᕐᒥᓄᑦ. ᑐᑭᓕᒃ ᒐᕙᒪᒃᑯᑦ ᐃᓱᐃᒪᑦᓴᖅᓯᐅᕈᑎᖃᕆᐊᓖᑦ ᓄᑕᖅᑕᑦ ᐃᓱᒪᒋᔭᖓᓂᒃ, ᑐᓐᖓᕕᐅᓗᓂ 

ᓄᑕ?ᕋᐅᑉ ᐱᔪᓐᓇᕐᓂᖓ ᖃᓄᐃᓕᖓᓂᐅᔪᓪᓗ. ᐱᒻᒪᕆᐅᕗᖅ ᐅᔾᔨᖅᑐᕐᓂᖅ ᐊᑖᓂ CRC, ᐃᓱᒪᑦᓯᐅᔪᖅ 

ᐃᓚᐅᑎᑦᓯᓂᖅ ᐊᑦᑐᐊᖏᒻᒪᑦ ᐊᕐᕌᒍᓄᑦ. ᑭᓯᐊᓂᓕ, CRC ᓇᓗᓇᐃᔭᖅᓯᔪᖅ ᓄᑕᖅᑲᑦ ᐱᕙᓪᓕᐊᒋᐊᖏᑦ 

ᐃᓐᓇᐅᓕᕈᑎᒃ ᐊᑕᐅᓯᐅᖃᑎᒌᓐᓂᕐᒧᑦ ᐊᔾᔨᒌᓐᖏᑦᑐᓂᒃ ᐃᖏᕐᕋᓂᖃᖅᓱᓂ. ᐅᖃᑐᐃᓐᓇᖅᑐᖅ ᐊᕐᕌᒍᓂᒃ 

ᖃᑦᓯᑐᐃᓐᓇᕐᓂᒃ ᐃᓱᓕᕝᕕᖃᓐᖏᒻᒪᑦ ᐃᓱᒪᓯᐅᕆᓗᑎᒃ ᓄᑕᖅᑲᓂᒃ.  

ᐃᓕᓐᓂᐊᖅᑐᓕᕆᓂᐅᑉ ᐊᐅᓚᓂᖓᓂ, ᐃᓚᐅᑎᖏᑦ ᓄᑕᖅᑲᑦ ᐊᑐᐊᒐᐃᑦ, ᐊᐅᓚᓂᐅᔪᑦ ᐱᖁᔭᑦᓴᐅᓪᓗ 

ᐱᕙᓪᓕᐊᓂᖓᓂ ᐊᑑᑎᖃᓪᓚᕆᑦᑐᑦ. ᓄᑕᑦᑯᑦ, ᐃᓕᓐᓂᐊᖅᑐᓕᓂᐅᑉ ᐊᐅᓚᓂᖓᓂᒃ ᑎᒍᒥᐊᖅᑎᓪᓗᐊᑕᐅᒻᒪᑦ 

ᑐᓴᕐᕕᑦᓴᑦᓯᐊᖑᑦᓱᑎᓪᓗ ᑭᓐᖒᒪᒋᔭᖏᓐᓂᒃ. ᐱᕚᓪᓕᕈᑦᓴᖅ ᑕᑯᑦᓴᐅᒌᖅᑐᖅ; ᐃᓚᐅᑎᑦᓯᓂᖅ ᓄᓴᖅᑲᓂᒃ ᒪᒃᑯᑦᑐᓂᓪᓗ  

 

 

 

ᐊᑑᑎᓕᑦᑎᒍᑦ ᓴᖅᑭᕈᑕᐅᓂᐊᖅᑐᖅ ᓴᓐᖏᓂᖅᓴᒧᑦ ᑲᔪᓯᒍᓐᓇᕐᓂᑦᓴᒧᓪᓗ ᐱᖁᔭᑦᓴᒧᑦ ᐊᑐᖓᒐᕐᒧᓪᓗ 

ᓯᕗᓕᕈᑕᐅᓗᑎᒃ ᐃᓘᓐᓈᒍᑦ ᐱᕚᓪᓕᕈᑕᐅᔪᓄᑦ ᓄᓇᕗᒻᒥ ᐃᓕᓐᓂᖅᑐᓕᕆᓂᐅᑉ ᐊᐅᓚᓂᖓᓄᑦ.  

ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᐃᓱᒪᓕᐅᕆᓯᒪᕗᖅ ᒥᓂᔅᑕᐅᕕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓛᓃᕐᓗᑎᒃ ᐃᓱᒪᑦᓴᖅᓯᐅᕈᑎᖃᕐᓗᑎᓪᓗ ᑐᓴᕆᐊᕋᓱᐊᕆᐊᓖᑦ ᐃᓕᓐᓂᐊᖅᑎᐅᖃᑦᑕᖅᓯᒪᔪᓂᒃ 

ᐃᓕᓐᓂᐊᖅᑎᐅᔪᓂᓪᓗ ᐱᕙᓪᓕᐊᑎᑦᓯᓕᕈᑎᒃ ᐊᑐᐊᒐᕐᓂᒃ ᐊᐅᓚᓂᐅᔪᓂᓪᓗ ᐃᑲᔪᖅᑐᐃᓗᑎᒃ ᐋᖅᑭᒋᐊᖅᓯᒪᔪᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒧᑦ ᓯᕗᓂᑦᑎᓐᓂ ᒪᓕᒐᐃᑦ ᐋᖅᑭᒋᐊᖅᑕᐅᑎᓪᓗᒋᑦ. 

                                    
7 ᒪᓕᒐᓕᐅᕐᕕᔾᔪᐊᖅ ᓄᓇᕗᒻᒥ. ᑭᖑᔾᓕᖅᐹᖅᓯᐅᑏᑦ ᐅᓂᒃᑳᑦ – ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒥᒃ, 

ᐃᖃᓗᐃᑦ, 2015 

2b. ᓄᑕᖅᑲᑦ ᐱᔪᓐᓇᐅᑎᖏᑦ ᐃᓚᐅᑎᓐᓂᕐᒧᑦ ᐊᐅᓚᑕᐅᓂᕐᒧᑦ ᐊᐅᓚᓂᐅᔪᓄᑦ. 

ᓯᖁᒥᑕᐅᓯᒪᓪᓚᕆᑦᑐᑦ ᐱᖃᑕᐅᓂᕐᒧᑦ ᐊᐅᓚᓂᖕᕆᔭᖏᑦ ᒪᒃᑯᑦᑐᑦ ᓄᓇᕗᒻᒥᐅᑦ ᑕᑯᑦᓴᐅᔪᖅ 2008 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒥ ᐊᑦᑐᐊᓂᖃᖅᑐᓄᑦ ᐊᐅᓚᑕᐅᓂᕐᒧᑦ ᐊᐅᓚᓂᐅᔪᓄᑦ ᐊᑦᑐᐊᓂᖃᖅᑐᓄᑦ 

ᓄᖅᑲᖓᑎᑕᐅᓂᕐᒧᑦ ᐊᓂᑕᐅᓂᕐᒧᓪᓗ. ᐊᐃᑉᐸᖓ ᑎᑎᕋᖅᓯᒪᔪᖅ ᐃᓛᒃᑰᖅᑐᒥ 12−ᒥ CRC−ᒥ 

ᐊᑦᑐᓂᐊᖃᓗᐊᓐᖑᐊᖅᑐᖅ ᐃᓕᓐᓂᐊᕕᒻᒥ ᐃᓅᓯᖏᓐᓄᑦ ᓄᑕᖅᑲᑦ ᒪᒃᑯᑦᑐᓪᓗ. ᐅᖃᖅᓯᒪᔪᖅ:   

“… ᓄᑕᕋᖅ ᐃᓗᐊᖅᑐᒥᒃ ᐊᑐᐃᓐᓇᐅᑎᑦᓯᕕᐅᓂᐊᖅᑐᖅ ᐱᕕᑦᓴᖃᕐᓂᕐᒥᒃ ᑐᓴᖅᑕᐅᒍᓐᓇᕐᓂᕐᒥᒃ ᓇᓪᓕᑐᐃᓐᓇᖏᓐᓂ 

ᐊᕕᑦᑐᖅᓯᒪᓂᐅᔪᓂ ᐊᐅᓚᑦᓯᕐᒨᖓᔪᓂᓪᓗ ᐊᑦᑐᐃᔪᓂᒃ ᓄᑕᖅᑲᒥᒃ, ᑐᕋᐃᓐᓇᖅᑐᒥᒃ, ᐅᕝᕙᓘᓐᓃᑦ 

ᑭᒡᒐᖅᑐᐃᔨᖃᕐᓂᒃᑯᑦ ᑖᒃᑯᓇᓐᖓᓪᓗᐊᖅ ᑎᒥᐅᔪᓂᒃ...”8 

ᖃᐅᔨᒪᓕᑕᖃᕐᓂᖅ ᖃᓄᖅ ᒐᕙᒪᐃᑦ ᐊᑐᓕᖅᑎᑦᓯᒋᐊᖃᕐᒪᖔᑕ ᖃᓄᖅ ᑖᓐᓇ ᐱᔪᓐᓴᐅᑎ ᐃᓱᒪᖅᓲᑕᐅᒍᓐᓇᕆᐊᖓ 

ᐃᓕᓐᓂᐊᕐᑯᒻᒧᑦ, ᕿᒥᕐᕈᓂᐅᔪᑦ ᐆᑦᑑᑎᑦᓴᐅᕗᑦ ᐊᐅᓚᓂᕐᒨᖓᔪᓂᒃ ᐃᓕᓐᓂᐊᖅᑎ ᐱᔪᓐᓇᐅᑎᖃᖅᓱᓂ 

ᑐᓴᖅᑕᐅᒍᓐᓇᕐᓂᕐᒥᒃ. UNICEF ᐅᖃᖅᓯᒪᒻᒪᑕ “ᐱᖁᔭᐃᑦ ᑐᓐᖓᕕᖏᑦ ᐊᐅᓚᓃᓪᓗ ᐊᑐᐃᓐᓇᐅᑎᑦᓯᒍᑕᐅᔪᑦ 

ᑐᑭᓯᓂᐊᕐᓂᕐᒥᒃ ᐃᓕᓐᓂᐊᖅᑐᓂᒃ, ᐊᒻᒪᓗ ᓇᓗᓇᐃᔭᐃᓂᕐᒥᒃ ᐅᔾᔨᖅᑐᕐᓂᕐᒥᒃ ᐃᓱᒪᒋᔭᖏᓐᓂᒃ ᐃᒻᒥᒃᑯᑦ ᓄᑕᖅᑲᑦ 

ᐊᑦᑐᐊᓂᖃᖅᑐᓄᑦ ᐃᒻᒥᒃᑯᑦ ᐋᖅᑭᑦᑕᐅᔪᓄᑦ ᐃᓕᓐᓂᐊᖅᑐᓕᕆᓂᕐᒨᖓᔪᓄᑦ ᑕᑯᔭᑦᓴᐅᔪᓄᑦ UNICEF−ᑯᑦ 

ᐊᑐᓕᖅᑎᑦᓯᓂᕐᒧᑦ ᒪᓕᒐᖏᓐᓂᒃ ᑲᑎᒪᓂᕐᔪᐊᖓᓐᓂᒃ ᐱᔪᓐᓇᐅᑏᑦ ᓄᑕᖅᑲᓄᑦ. ᓄᖅᑲᖓᑎᑕᐅᓂᖅ ᐊᓂᑕᐅᓂᕐᓗ 

ᐃᓕᓐᓂᐊᕐᕕᓐᓂᒃ.”9   

ᐊᓯᖏᑦ ᐊᕕᑦᑐᖅᓯᒪᓂᐅᔪᑦ ᑲᓇᑕᒥ ᐃᓕᑕᖅᓯᓯᒪᒌᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᓐᓂᒃ ᐃᓚᐅᑎᓐᓂᕐᒧᑦ 

ᐊᐅᓚᓂᐅᔪᓅᖓᔪᓄᑦ. ᓄᓇᑦᓯᐊᕐᒥ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ  ᐱᕕᖃᖅᑎᑦᓯᒻᒪᑦ ᐃᓕᓐᓂᐊᖅᑐᓂᒃ 

ᐊᑑᑎᒍᓐᓇᖅᓱᑎᒃ ᕿᒥᕐᕈᓂᕐᒥᒃ ᑕᒪᒃᑮᓐᓂᒃ ᓄᖅᑲᖓᑎᑕᐅᓂᕐᒥᒃ ᐊᓂᑕᐅᓂᕐᒥᓪᓗ, ᐊᒻᒪᓗ ᐃᓚᐅᑎᓐᓂᕐᒧᑦ 

ᕿᒥᕐᕈᓂᓪᓚᕆᒻᒧᑦ ᐊᑦᑐᐃᓂᖃᖅᓯᒪᔪᒧᑦ. ᑕᐃᒫᑦᑕᐅᖅ, ᔫᑳᓐᒥ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ 

ᐱᕕᖃᕈᑕᐅᒻᒥᒻᒪᑦ ᐃᓕᓐᓂᐊᖅᑎᓄᑦ ᐊᔪᐃᓐᓇᕆᐊᒃᑲᓐᓂᕈᓐᓇᖅᓱᑎᒃ, ᐃᓚᐅᑎᓪᓗᑎᓪᓗ ᕿᒥᕐᕈᓂᕐᒧᑦ ᐊᐅᓚᓂᐅᔪᒧᑦ 

ᓄᖅᑲᖓᑎᑕᐅᓂᕐᒨᖓᔪᒧᑦ. ᓇᓪᓕᑐᐃᓐᓇᖏᒃ ᑖᒃᑯᐊ ᒪᓕᒐᕐᔪᐊᒃ ᑭᓪᓕᖃᖅᑎᑦᓯᒻᒪᑕ ᓄᑕᖅᑲᑦ 

ᐃᓚᐅᑎᒍᓐᓇᕐᓂᖏᓐᓂᒃ ᑐᓐᖓᕕᐅᑦᓱᑎᒃ ᐊᕐᕌᒍᖏᑦ.   

 

 

ᓄᓇᕗᒻᒥ, ᐃᓕᓐᓂᐊᖅᑏᑦ ᐱᕕᖃᓐᖏᒻᒪᑕ ᐊᑑᑎᒍᓐᓇᕐᓂᕐᒥᒃ ᑖᒃᑯᓇᓐᖓᑦᓴᐃᓐᓇᖅ ᐱᔪᓐᓇᕐᓂᐅᔪᓂᒃ 

ᐃᓚᐅᑎᓐᓂᕐᒧᑦ ᓄᖅᑲᖓᑎᑕᐅᓂᕐᒧᑦ ᐊᒻᒪᓗ/ᐅᕝᕙᓗ ᐊᓂᑕᐅᓂᕐᒧᑦ ᕿᒥᕐᕈᓂᐅᔪᓂᒃ ᑕᐃᒪᐃᓕᖓᒐᓗᐊᖅᑎᓪᓗᒋᑦ 

ᐊᓯᖏᑦ ᐊᕕᑦᑐᖅᓯᒪᔪᑦ. ᑎᑎᕋᖅᓯᒪᔪᑦ 63 ᐊᒻᒪᓗ 65 2008 ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒥ ᓇᓗᓇᐃᔭᐅᔪᑦ 

ᐊᐅᓚᓂᐅᒋᐊᓕᓐᓂᒃ ᓄᖅᑲᖓᑎᑕᐅᓂᕐᒧᑦ ᐊᓂᑕᐅᓂᕐᒧᓪᓘᓐᓃᑦ ᐃᓕᓐᓂᐊᕕᒻᒥ ᐊᖓᔪᖅᑲᒧᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑭᓯᐊᓂ ᑖᒃᑯᐊ ᐊᑐᐃᓐᓇᐅᑎᑦᓯᒍᑕᐅᔪᑦ ᑐᑭᓯᓂᐊᕐᓂᕐᒥᒃ ᐊᑦᑐᖅᑕᐅᓯᒪᔪᒥᒃ 

ᐃᓕᓐᓂᐊᖅᑎᒥᒃ ᐃᓐᓇᐅᒍᓂ. ᐊᓯᐊᒍᓪᓕ ᒪᓕᒐᕐᔪᐊᖅ ᑎᓕᓯᓯᒪᑐᐃᓐᓇᖅᑐᖅ ᑐᑭᓯᓂᐊᕐᓂᕐᒥᒃ ᐊᖓᔪᖅᑳᕆᔭᐅᔪᓂᒃ. 

                                    
8 ᓄᓇᕐᔪᐊᕐᒥ ᑲᑎᒪᔨᕐᔪᐊᑦ ᑲᑎᒪᓂᖓᑦ.(1989) 
9 UNICEF. ᐊᑐᓕᖅᓯᑦᑎᓂᕐᒧᑦ ᒪᓕᒐᐃᑦ ᑲᑎᒪᓂᕐᔪᐊᖅ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ 2007, ᒪᑉᐱᒐᖅ. 167 



8 

 

ᐊᒻᒪᓗ, ᐃᓐᓇᖅ ᑭᓯᐊᓂ ᐃᓕᓐᓂᐊᖅᑎ ᐊᖓᔪᖅᑳᕆᔭᐅᔪᓪᓘᓐᓃᑦ ᐅᑭᐅᑭᑦᑐᒧᑦ ᓄᑕᖅᑲᒧᑦ 

ᐊᔪᐃᓐᓇᕆᐊᒃᑲᓐᓂᕈᑎᖃᕈᓐᓇᖅᑐᑦ ᐋᖅᑭᑦᑕᐅᔪᓂᒃ.10   

ᐃᓚᐅᑎᑦᓯᖏᓐᓂᖅ ᐅᑭᐅᑭᑦᑐᓂᒃ ᐃᓕᓐᓂᐊᖅᑎᓂᒃ ᐊᐅᓚᔾᔭᐃᒋᐊᖅᑎᓪᓗᒋᑦ ᐃᓚᐅᑎᑦᑎᓪᓗᒋᓪᓘᓐᓃᑦ ᐊᓪᓚᕕᒻᒥᒃ 

ᐊᐅᓚᓂᐅᔪᓂᒃ ᓯᖁᒥᑦᑎᓂᖅ ᐃᓚᐅᑎᓐᓂᕐᒧᑦ ᐱᔪᓐᓇᐅᑎᖏᓐᓂᒃ ᐊᔾᔨᐅᖏᑦᑑᑎᑦᓯᓂᐅᑦᓱᓂᓗ. ᑭᒡᒐᖅᑐᐃᔩᑦ 

ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᐃᓱᒪᓕᐅᕆᓯᒪᔪᖅ ᒥᓂᔅᑕᐅᕕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑲᒪᒋᔭᐅᒋᐊᖁᔨᑦᓱᑎᒃ ᑖᑦᓱᒪᓐᖓᑦ ᒪᓕᒐᕐᒧᑦ ᐋᖅᑭᒋᐊᕆᓂᐅᔪᒧᑦ.  

2c. ᐱᕕᖃᖅᑎᑦᓯᑲᓐᓂᕈᑕᐅᔪᑦ ᓴᓐᖏᓕᖅᐹᓪᓕᑎᑦᓯᓂᕐᒧᑦ ᐃᓕᓐᓂᐊᖅᑏᑦ ᐃᓚᐅᑎᓐᓂᖓᓄᑦ ᐱᓕᕆᐊᖑᔪᑦ 

ᐃᓕᓐᓂᐊᖅᑐᓕᕆᔨᓄᑦ.   

ᐃᓚᒋᔭᐅᓪᓗᓂ ᒪᓕᒐᖅᑎᒍᑦ ᑐᓂᒪᓂᖏᓐᓄᑦ CRC, ᐃᑲᔪᖅᑐᐃᓂᖅ ᓄᑕᖅᑲᑦ ᐃᓚᐅᑎᓐᓂᕐᒧᑦ ᐱᔪᓐᓇᐅᑎᖏᓐᓂᒃ 

ᐱᕕᖃᕈᑕᐅᒍᓐᓇᕐᒪᑦ ᓄᑕᖅᑲᓄᑦ ᐱᕙᓪᓕᐊᑎᑦᓯᓗᑎᒃ “ᐊᑕᖏᖅᑐᒥᒃ ᐱᔪᓐᓇᕐᓂᖃᕐᓂᖅ, ᐅᔾᔨᕆᓗᓂᔾᔪᒃ 

ᐱᔪᓐᓇᕐᓂᓂ, ᐊᑐᕐᓗᑎᒃ ᐊᐅᓚᔾᔭᒋᐊᕈᑎᒥᓂᒃ ᓴᓇᑐᓂᕐᒥᓪᓗ, ᑎᑭᐅᑎᓗᑎᒃ ᐃᓅᓯᕐᒥ ᐱᔭᕆᐊᕆᐊᓕᓐᓄᑦ 

ᑐᓴᐅᒪᓗᑎᒃ ᖃᓄᖅᑑᖃᑦᑕᕐᓂᐊᕋᒥᒃ.”11 ᑖᒃᑯᐊ ᐱᕚᓪᓕᕈᑕᐅᔪᑦ ᑐᕋᐃᓐᓇᖅᑐᒥᒃ ᐃᑲᔪᖅᓯᒻᒪᑕ ᒥᓂᔅᑕᐅᕕᖓᑦᑕ 

ᐃᓕᓐᓂᐊᕐᕕᐅᑉ ᓂᕆᐅᒋᔭᖏᓐᓂᒃ ᒪᒃᑯᑦᑐᓂᒃ ᓄᓇᕗᒻᒥᐅᓂᒃ, ᐊᒻᒪᓗ ᒐᕙᒪᒃᑯᖏᓐᓂᒃ ᓄᓇᕗᑦ ᓯᕗᒧᑦ ᐊᕝᓗᖅᑕ 

ᑎᓕᔭᐅᔾᔪᑎᒋᓯᒪᔭᖏᓐᓂᒃ. 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᒫᓐᓇ ᐱᒻᒪᕆᐊᓗᒻᒥᒃ ᐱᔭᑦᓴᖃᕐᒪᑕ ᐃᓕᓐᓂᐊᖅᑐᓕᕆᓂᕐᒨᖔᔪᓂᒃ ᓄᓇᓕᓐᓂ 

ᐊᒻᒪᓗ 2008 ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ ᐱᕕᖃᖅᑎᑦᓯᒻᒪᑦ ᐃᓕᓐᓂᐊᖅᑎᓂᒃ ᐃᓚᐅᑎᒍᓐᓇᖅᓱᑎᒃ 

ᐃᓕᓐᓂᐊᖅᑐᓕᕆᔩᑦ ᑲᑎᒪᓂᖏᓐᓄᑦ. 12 ᑭᓯᐊᓂᓕ ᐃᓕᓐᓂᐊᖅᑐᓕᕆᔩᑦ ᐃᓱᒪᖅᓲᑎᖃᕐᒥᔪᑦ ᐱᔾᔪᑎᖃᖅᓱᑎᒃ 

ᑖᒃᑯᓇᓐᖓᑦ ᓂᕈᐊᖅᑕᐅᓯᒪᔪᑦ ᐃᓕᓐᓂᐊᖅᑎᓂᒃ ᑭᒡᒐᖅᑐᐃᔩᑦ ᓇᔫᑎᒍᓐᓇᕐᒪᖔᑕ ᑲᑎᒪᔨᕋᓛᑦ ᑲᑎᒪᓂᖏᓐᓄᑦ. 

ᐊᓪᓚᕝᕕᕗᑦ ᐃᓕᑕᖅᓯᓯᒪᓂᖃᕐᒪᑦ ᐃᒻᒪᖃ ᐃᓚᖓᓂ ᑲᓐᖑᓇᖅᑐᑎᒎᕆᐊᖃᕐᓂᖅ ᐳᓛᖅᑎᖃᓐᖏᒍᑕᐅᓲᖑᒻᒪᑦ. ᒫᓐᓇ 

ᒪᓕᒐᕐᔪᐊᖅ ᑐᑭᓯᓇᑦᓯᐊᖏᒻᒪᑦ ᖃᓄᐃᓕᖓᒐᔭᕐᒪᖔᑕ ᐃᓕᓐᓂᐊᖅᑐᓕᕆᔩᑦ ᐃᓚᐅᑎᑦᓯᓐᖏᒍᓐᓇᕐᓂᖏᓐᓄᑦ 

ᓂᕈᐊᖅᑕᐅᓯᒪᔪᓂᒃ ᐃᓕᓐᓂᐊᖅᑎᓂᒃ ᑭᒡᒐᖅᑐᐃᔨᓂᒃ. ᐊᒻᒪᓗ, ᓂᕈᐊᖅᑕᐅᓯᒪᔪᑦ ᐃᓕᓐᓂᐊᖅᑏᑦ 

ᓂᕈᐊᕈᓐᓇᕐᓂᖃᕐᒥᒐᑎᒃ ᐃᓕᓐᓂᐊᖅᑐᓕᕆᔩᑦ ᑲᑎᒪᓂᖏᓐᓂ. ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦᑕ 

ᑕᑯᓐᓈᖅᑕᖏᑦᑎᒍᑦ, ᑕᒪᓐᓇ ᐃᓚᐅᑎᓐᓂᖃᕐᕕᐅᖏᒻᒪᑦ ᐊᑑᑎᓕᓐᓂᒃ.  

 

ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᐃᓱᒪᓕᐅᕆᒻᒪᑦ ᓴᓐᖏᓕᖅᐹᓪᓕᑎᑦᓯᖁᔨᓪᓗᑎᒃ ᐃᓕᓐᓂᐊᖅᑏᑦ 

ᐃᓚᐅᑎᓐᓂᖏᓐᓂᒃ ᐱᓕᕆᐊᖏᓐᓄᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ. ᒥᓂᔅᑕᐅᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑐᑭᓯᓇᕐᓂᖅᓴᐅᑎᑦᓯᒋᐊᓖᑦ ᓇᓗᓇᐃᔭᐃᓗᑎᒃ ᖃᖓᒃᑯᑦ ᐃᓕᓐᓂᐊᖅᑐᓕᕆᔩᑦ ᐃᓚᐅᑎᑦᓯᓐᖏᒍᓐᓇᕐᖔᑕ 

ᐃᓕᓐᓂᐊᖅᑐᓂᒃ ᑭᒡᒐᖅᑐᐃᔪᓂᒃ ᑲᑎᒪᓂᖏᓐᓂ ᑲᑎᒪᔨᕋᓚᖏᑦᑕ. ᓴᖅᑮᒋᐊᖃᕐᒥᔪᑦ ᓂᕈᐊᕈᓐᓇᕐᓂᐅᔪᓂᒃ 

ᓂᕈᐊᖅᑕᐅᓯᒪᔪᓄᑦ ᐃᓕᓐᓂᐊᖅᑎᓄᑦ ᑭᒡᒑᖅᑐᐃᔨᓄᑦ.  

 

                                    
10 ᐊᑲᐃᓪᓕᐅᕈᑎᓂᒃ ᖃᓄᖅᑑᕈᑎᖃᕐᓂᕐᒧᑦ ᒪᓕᒐᐃᑦ (NU Reg 012-2012) 
11 UNICEF. ᑐᑭᓯᒋᐊᕈᑏᑦ: ᐱᔪᓐᓇᐅᑎᖃᕐᓂᖅ ᐃᓚᐅᑎᓐᓂᕐᒧᑦ. ᐱᓯᒪᔪᑦ ᐅᕙᓐᖓᑦ. www.unicef.org/crc/files/Right-to-Participation.pdf 
12 2008 ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ s(134) 

file:///C:/Users/Sherry/AppData/Local/Microsoft/Windows/INetCache/IE/LOH6XHAU/www.unicef.org/crc/files/Right-to-Participation.pdf

ᓄᖅᑲᐅᓯᖅ 

ᒫᓐᓇ ᒐᕙᒪᒃᑯᑦ ᓄᓇᕗᒻᒥ ᑎᓕᔭᐅᔾᔪᑎᒋᓯᒪᔭᖓᑦ, ᑕᐃᒫᒃ ᐅᖃᐅᓯᐅᓯᒪᒻᒪᑦ ᓯᕗᒧᑦ ᐊᕝᕙᖅᑕᒥ: 

ᐊᓪᓗᕆᐊᖃᑎᒌᓐᓂᖅ, ᐅᖃᐅᓯᓕᒃ ᐱᒻᒪᕆᐅᓂᖓᓂᒃ ᓴᓐᖏᔪᒻᒪᕆᒻᒥᒃ ᐃᓕᓐᓂᐊᖅᑐᓕᕆᓂᕐᒥᒃ ᓯᕗᓂᑦᓴᖓᓂᒃ 

ᓄᓇᕗᑦ.  

ᑎᑎᕋᖅᓯᒪᔪᓂ ᑕᐃᔭᐅᔪᓂᒃ “ᓇᒻᒥᓂᖅ ᒪᑭᒪᒍᓐᓇᕐᓂᖅ ᑲᑦᓱᖓᐃᓐᓂᕐᒧᑦ ᐃᓕᓐᓂᐊᕐᓂᒃᑯᑦ” ᒐᕙᒪᒃᑯᑦ ᐅᖃᖅᓯᒪᔪᑦ: 

“ᐃᓕᓐᓂᐊᖅᑐᓕᕆᓂᖅ ᑐᓐᖓᕕᐅᔪᖅ ᐃᖅᑲᓇᐃᔮᖃᕐᓂᕐᒧᑦ ᓇᒻᒥᓂᕐᓗ ᒪᑭᒪᒍᓐᓇᕐᓂᖏᓐᓄᑦ ᐃᓄᑦ ᐃᓚᒌᓪᓗ. 

ᒐᕙᒪᐃᑦ, ᓄᓇᓖᑦ, ᐃᓕᓐᓂᐊᑎᑦᓯᔩᑦ, ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑏᓪᓗ ᑎᒍᒥᐊᕐᒪᑕ ᐱᕚᓪᓕᑎᑦᓯᓂᕐᒥᒃ 

ᐃᓕᓐᓂᐊᖅᑐᓕᕆᓂᕐᒥᒃ ᐊᑐᐃᓐᓇᐅᑎᑦᓯᓗᑎᒃ ᐱᕕᑦᓴᑦᓯᐊᕙᐅᓂᖅᐸᐅᔪᓂᒃ ᓯᕗᓂᑦᑎᓐᓄᑦ.”13  

ᑕᐸᐃᕐᓇᒻᒪᕆᑦᑐᖅ ᐃᓕᓐᓂᐊᖅᑏᑦ ᓂᕆᐅᒋᔭᐅᒻᒪᑕ ᐱᕚᓪᓕᕐᓂᐊᕆᐊᖏᑦ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ ᓱᓕᓗ 

ᐱᔪᓐᓇᐅᑎᓪᓗᐊᑕᖏᑦ ᐃᓚᐅᑎᓐᓂᕐᒧᑦ ᐱᕙᓪᓕᐊᑎᑕᓂᖓᓄᑦ ᐱᖁᔭᑦᓴᐅᑉ ᐊᑐᐊᒐᕐᓄᓪᓗ ᑐᓐᖓᕕᐅᔪᑦ 

ᐊᐅᓚᓂᕐᒨᖓᔪᓂᓗ ᐊᑦᑐᐃᓂᖃᖅᑐᓂᒃ ᑖᒃᑯᓇᓐᖓᑦ ᓈᒻᒪᖏᑦᑐᒥᒃ ᐃᑲᔪᖅᑐᖅᑕᐅᓯᒪᒻᒪᑕ 2008 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒥ. ᒫᓐᓇ ᑐᑦᓯᕌᖑᓯᒪᔪᑦ ᐋᖅᑭᒋᐊᕐᓂᐅᖁᔭᐅᓪᓗᑎᒃ ᒪᓕᒐᕐᔪᐊᕐᒧᑦ 

ᑲᔪᓯᑎᑦᓯᖏᒻᒪᑕ ᑕᒪᒃᑯᓂᖓ. ᑕᐃᒪᐃᒻᒪᑦ ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᐃᒫᒃ ᐃᓱᒪᓕᐅᕆᕗᑦ:  

1. ᐃᓚᒍᑦᓯᐅᔾᔨᓯᒪᓗᑎᒃ ᑐᓂᒪᓂᖃᕐᓂᒥᒃ CRC−ᒧᑦ ᖃᐅᔨᒪᓕᑕᐅᓗᓂ ᑐᓐᖓᕕᐅᓗᓂ ᐊᐅᓚᑦᓯᓂᕐᒧᑦ 

ᑐᑭᓕᐊᖅᑕᐅᓂᖓᓄᓪᓗ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᑉ.  

2. ᐃᓛᓃᕐᓗᑎᒃ ᐃᓱᒪᑦᓴᖅᓯᐅᕈᑎᖃᕐᓗᑎᓪᓗ ᑐᓴᕆᐊᕐᓗᑎᒃ ᐃᓕᓐᓂᐊᖅᑎᐅᖃᑦᑕᖅᓯᒪᔪᓂᒃ 

ᐃᓕᓐᓂᐊᖅᑎᐅᔪᓂᓪᓗ ᐱᕙᓪᓕᐊᑎᑦᓯᓕᕈᑎᒃ ᐊᑐᐊᒐᕐᓂᒃ ᐊᐅᓚᓂᐅᔪᓂᓪᓗ ᐃᑲᔪᖅᑐᐃᓗᑎᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒥ ᓯᕗᓂᑦᑎᓐᓂ ᐱᖁᔭᐅᑉ ᐋᖅᑭᒋᐊᖅᑕᐅᓂᖓᓂᒃ.  

 

 

3. ᖃᓄᐃᒋᐊᕈᑕᐅᓗᓂ ᐃᓚᐅᑎᑕᐅᓐᖏᓐᓂᕆᕙᑦᑕᖏᑦ ᐅᑭᐅᑭᑦᑐᑦ ᐃᓕᓐᓂᐊᖅᑏᑦ ᐊᐅᓚᓂᕐᒨᖓᔪᓄᑦ, 

ᐱᓗᐊᖅᑐᒥᒃ ᓄᖅᑲᖓᑎᑕᐅᔪᑦ ᐊᒻᒪᓗ/ᐅᕝᕙᓗ ᐊᓂᑕᐅᔪᓂ.  

4. ᓴᓐᖏᓕᖅᐹᓪᓕᖅᑎᑕᐅᓗᓂ ᐃᓕᓐᓂᐊᖅᑏᑦ ᐃᓚᐅᑎᑕᐅᓂᖏᑦ ᐱᓕᕆᐊᖏᓐᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦᑕ ᐃᓚᒍᑦᓯᐅᔾᔨᓗᑎᒃ ᑐᑭᓯᓇᕐᓂᖅᓴᓂᒃ ᐱᕕᖃᖅᑎᑦᓯᓂᐅᔪᓂᒃ ᐱᖁᔭᕐᒥᒃ ᓴᖅᑮᓗᑎᒃ 

ᓂᕈᐊᕈᓐᓇᕐᓂᖏᓐᓂᖏᓐᓂᒃ ᓂᕈᐊᖅᑕᐅᓯᒪᔪᑦ ᐃᓕᓐᓂᐊᖅᑎᓂᒃ ᑭᒡᒐᖅᑐᐃᔩᑦ.   

ᑭᒡᒐᖅᑐᐃᔩᑦ ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᐃᓱᒪᓕᕆᐅᕗᖅ ᑖᒃᑯᓇᓐᖓᑦ ᐃᑲᔪᖅᑐᐃᑦᓱᑎᒃ ᓄᓇᕗᒻᒥ 

ᓄᑕᖅᑲᓂᒃ ᒪᒃᑯᑦᑐᓂᓪᓗ ᑲᑐᔾᔨᖃᑎᒌᖃᑕᐅᒋᐊᖃᕐᓂᖏᓐᓄᑦ ᒥᓂᔅᑕᐅᕕᖓᓐᓄᑦ ᐃᓕᓐᓂᐊᖅᑐᓕᕆᔩᑦ. ᑭᒡᒐᖅᑐᐃᔩᑦ 

                                    
13 ᒐᕙᒪᒃᑯᖏᑦ ᓄᓇᕗᑦ. ᓯᕗᒧᑦ ᐊᕝᓗᖅᑕ: ᐊᓪᓗᕆᐊᖃᑎᒌᓐᓂᖅ, 2014, ᐃᖃᓗᐃᑦ  

ᓄᑕᖅᑲᓂᒃ ᒪᒃᑯᑦᑐᓂᓪᓗ ᐊᓪᓚᕝᕕᖓᑦ ᐅᑉᐱᕈᓱᒻᒪᑕ ᐊᑐᓕᕐᓂᖅ ᐃᓱᒪᓕᐅᕈᑕᐅᔪᓂᒃ ᐱᒻᒪᕆᐊᓘᒋᐊᖓ 

ᐃᓕᑕᖅᓯᒪᓂᕐᒧᑦ ᒐᕙᒪᒃᑯᑦ ᓄᓇᕗᒻᒥ ᑐᓂᒪᓂᖓᓐᓂᒃ ᑲᔪᓯᑎᑦᓯᓂᕐᒧᑦ ᒪᒃᑯᑦᑐᑦ ᓄᓇᕗᒻᒥᐅᑦ ᐱᔪᓐᓇᐅᑎᖏᓐᓂᒃ 

ᐊᑖᓂ CRC.  

ᖁᔭᓐᓇᒦᖅᐳᒍᑦ ᐃᓕᑦᓯᓐᓂᒃ ᐃᑲᔪᖅᓯᒍᓐᓇᕐᓂᓯᓐᓄᑦ ᑕᒪᑦᓱᒧᖓ ᐱᒻᒪᕆᐹᓗᒻᒧᑦ ᐱᓕᕆᐊᖑᔪᒧᑦ 

ᓂᕆᐅᓐᓂᖃᑦᓯᐊᖅᓱᑕᓗ ᑐᑭᓯᐅᒪᒐᓱᐊᕋᔭᕆᐊᑦᓴᖅ ᖃᓄᖅ ᒥᓂᔅᑕᐅᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᐅᓚᔾᔭᒋᐊᕈᑎᖃᕐᒪᖔᑕ ᐃᓱᒪᓕᐅᕈᑕᐅᔪᓂᒃ ᓯᕗᒧᑦᑎᑕᐅᓯᒪᔪᓂᒃ. ᖁᕕᐊᓱᓪᓚᕆᒐᔭᖅᐳᒍᑦ 

ᐅᖃᖃᑎᒌᒍᑎᖃᕆᐊᑦᓴᖅ ᑐᓂᔭᑦᑎᓐᓂᒃ ᒥᓂᔅᑕᐅᕕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑲᐅᑎᓂᒃ 

ᖃᖓᑐᐃᓐᓇᑦᓯᐊᖅ ᑭᖑᓪᓕᕐᒥ ᐊᐅᓚᓂᖓᓂ ᒪᓕᒐᐅᑉ ᐋᖅᑭᒋᐊᖅᑕᐅᓂᖓᑕ.  

 


